
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ «ԵՐԵՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ N 2 ԳԻՇԵՐՕԹԻԿ ՀԱՍՏԱՏՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի           N 890-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 

Համաձայն «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «բ» ենթակետի, «Սոցիալական աջակցության մասին» Հայաստանի Հանրապետության օրենքի             13-րդ հոդվածի 4-րդ կետի 6-րդ ենթակետի` Հայաստանի Հանրապետության կառավարությունը որոշում է.

1. Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությունը վերանվանել «Երեխայի և ընտանիքի աջակցության կենտրոն» պետական ոչ առևտրային կազմակերպություն:


2. Սահմանել, որ


1) «Երեխայի և ընտանիքի աջակցության կենտրոն» պետական ոչ առևտրային կազմակերպությունը (այսուհետ նաև՝ կազմակերպություն) հանդիսանում է սոցիալական սպասարկում իրականացնող կազմակերպություն, որի`


ա. հիմնական նպատակը կազմակերպության սպասարկման տարածքում երեխաներ ունեցող ընտանիքների՝ կյանքի դժվարին իրավիճակում հայտնվելու կանխարգելումը և (կամ) կյանքի դժվարին իրավիճակից դուրս բերումն է, այդ թվում՝ կազմակերպությունում ցերեկային ժամերին՝ կազմակերպության կանոնադրությամբ կամ ներքին իրավական այլ ակտերով սահմանված ժամանակահատվածում, կյանքի դժվարին իրավիճակում հայտնված 3-18 տարեկան երեխաներին խնամքի տրամադրումը, այդ երեխաների՝ ընտանիքում ապրելու և դաստիարակվելու իրավունքի իրականացմանն աջակցությունը.



բ. գործունեության առարկան կազմակերպության սպասարկման տարածքում երեխաներ ունեցող ընտանիքների՝ կյանքի դժվարին իրավիճակում հայտնվելու կանխարգելման և (կամ) կյանքի դժվարին իրավիճակից դուրս բերելու նպատակով սոցիալ-հոգեբանական, սոցիալ-մանկավարժական և սոցիալ-իրավական բնույթի սոցիալական ծառայությունների կազմակերպումը և (կամ) տրամադրումն է,  կազմակերպությունում խնամք ստացող` կյանքի դժվարին իրավիճակում հայտնված 3-18 տարեկան երեխաների սոցիալ-հոգեբանական օգնության, իրավական խորհրդատվության, ուսումնադաստիարակչական ծառայությունների, մասնագիտական կողմնորոշման, արվեստի միջոցով թերապիայի, օկուպացիոն թերապիայի (շտկիչ վարժանքներով թերապիա) տրամադրումն է, աշխատանքային թերապիայի (16 տարեկանից բարձր երեխաների համար), առաջնային բժշկական օգնության և սպասարկման տրամադրման, ժամանցի, սոցիալական ներառմանն ուղղված այլ միջոցառումների կազմակերպումը.


2) «Երեխայի և ընտանիքի աջակցության կենտրոն» պետական ոչ առևտրային կազմակերպության, որպես սոցիալական սպասարկում իրականացնող կազմակերպության կողմից երեխաների ընդունելության, խնամքի և սոցիալական այլ ծառայությունների տրամադրման հետ կապված հարաբերությունների վրա տարածվում են Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշման N1 հավելվածով սահմանված՝ պետական կամ տեղական ինքնակառավարման մարմինների ենթակայության ներքո գտնվող կամ սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի հետ համապատասխան պայմանագիր կնքած սոցիալական հոգածության ցերեկային կենտրոնում երեխաների ընդունելության, խնամքի և սոցիալական այլ ծառայությունների տրամադրման մասին դրույթները, եթե այլ բան չի բխում դրանց կարգավորման առանձնահատկություններից.


3) «Երեխայի և ընտանիքի աջակցության կենտրոն» պետական ոչ առևտրային կազմակերպության սպասարկման տարածքն ընդգրկում է Հայաստանի Հանրապետության Երևան քաղաքի Նուբարաշեն, Էրեբունի և Շենգավիթ վարչական շրջանները. 


4) մինչև «Երեխայի և ընտանիքի աջակցության կենտրոն» պետական ոչ առևտրային կազմակերպության պետական գրանցումը և սույն որոշման 5-րդ կետի 4-րդ ենթակետի համաձայն՝ «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքում համապատասխան փոփոխությունների իրականացումը՝ «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությանը «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքով նախատեսված հատկացումները տրամադրվում են Հայաստանի Հանրապետության աշխատանքի և սոցիալական հարցերի նախարարության կողմից հաստատված բյուջետային ծախսերի նախահաշիվների հիման վրա:



3. «Երեխայի և ընտանիքի աջակցության կենտրոն» պետական ոչ առևտրային կազմակերպությունն իրականացնում է ձեռնարկատիրական գործունեության հետևյալ տեսակները՝ 


1) վճարովի հիմունքներով տրամադրում է հետևյալ սոցիալական ծառայությունները (սոցիալական աջակցության վճարովի (համավճարով) ծառայությունները). 


ա. դպրոցական ժամերից հետո, դպրոցահասակ երեխաների հետ ուսումնական լրացուցիչ պարապմունքների անցկացում.


բ. հաշմանդամություն ունեցող երեխաներին տնային պայմաններում խնամքի տրամադրում. 


գ. ուսուցում երգի, պարի, նկարչության, կարուձևի և այլ խմբակներում. 


2) գորգեղենի, ձեռագործ ապրանքների, փայտե արտադրատեսակների և հուշանվերների արտադրություն:

 
4. Կազմակերպության կառավարման, ինչպես նաև «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ», «դ», «ե» և «է» ենթակետերով նախատեսված լիազորությունները վերապահել Հայաստանի Հանրապետության աշխատանքի և սոցիալական հարցերի նախարարությանը:


5. Հայաստանի Հանրապետության աշխատանքի և սոցիալական հարցերի նախարարին՝

1) սույն որոշումն ուժի մեջ մտնելուց հետո մեկամսյա ժամկետում հաստատել  «Երեխայի և ընտանիքի աջակցության կենտրոն» պետական ոչ առևտրային կազմակերպության կանոնադրությունը և սահմանված կարգով ապահովել այն իրավաբանական անձանց պետական գրանցում իրականացնող մարմին ներկայացնելը.

2) մինչև 2016 թվականի օգոստոսի 1-ը ապահովել «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությունում խնամվող երեխաների կարիքների գնահատումը և, գնահատված կարիքներին համապատասխան, կենսաբանական ընտանիք երեխայի վերադարձը կամ հետագա խնամքը կազմակերպությունում կամ բնակչության սոցիալական պաշտպանության այլ հաստատություններում.


3) կյանքի դժվարին իրավիճակում հայտնված 3-18 տարեկան երեխաների ընդունելությունն իրականացնել 2016 թվականի հոկտեմբերի 1-ից.


4) մինչև 2016 թվականի սեպտեմբերի 15-ը Հայաստանի Հանրապետության կառավարություն ներկայացնել Հայաստանի Հանրապետության 2016 թվականի պետական բյուջեի 10 բաժնի 04 խմբի 01 դասի «12. Երեխաների գիշերօթիկ խնամքի ծառայություններ» ծրագրով նախատեսված միջոցների շրջանակներում «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N 1555-Ն որոշման մեջ փոփոխություններ կատարելու և  Հայաստանի Հանրապետության կառավարության պահուստային ֆոնդից միջոցներ հատկացնելու վերաբերյալ առաջարկություններ:


6. Կազմակերպության պետական գրանցման և կնիքի ձեռքբերման ծախսերը կատարել «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքով «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպության համար նախատեսված միջոցների հաշվին:


7. Ուժը կորցրած ճանաչել Հայաստանի Հանրապետության կառավարության 2007 թվականի հուլիսի 26-ի «Մի շարք պետական հատուկ հանրակրթական հաստատություններ երեխաների խնամքի և պաշտպանության գիշերօթիկ հաստատություններ վերանվանելու, գործունեության բնագավառը սահմանելու, Հայաստանի Հանրապետության աշխատանքի և սոցիալական հարցերի նախարարության ենթակայությանը հանձնելու, «Երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպության օրինակելի կանոնադրությունը հաստատելու և Հայաստանի Հանրապետության կառավարության 2002 թվականի դեկտեմբերի 26-ի N 2179-ն որոշման մեջ փոփոխություններ կատարելու մասին» N 890-ն որոշման N 2 հավելվածի 2-րդ կետը:
8. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
 «Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N2 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N890-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման անհրաժեշտության վերաբերյալ
	1.
	Ընթացիկ իրավիճակը և իրավական ակտի ընդունման անհրաժեշտությունը

	1.1.
	Անհրաժեշտությունը

	
	«Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N2 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N890-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության 27.12.2012թ. N 1694-Ն որոշմամբ հաստատված՝ Հայաստանի Հանրապետությունում երեխայի իրավունքների պաշտպանության 2013-2016 թվականների ռազմավարական ծրագրով (այսուհետ՝ Ծրագիր) նախանշված, երեխաների իրավունքների պաշտպանության բնագավառում վարվող պետական քաղաքականության շարունակական բարեփոխումների անհրաժեշտությամբ: Ծրագրով, որպես երեխայի իրավունքների պաշտպանության ոլորտի սոցիալական պաշտպանության ենթաոլորտի առավել սուր հիմնախնդիրների շարքին են դասվում նաև համայնքների մեծ մասում խոցելի խմբի երեխաների համար որևէ տեսակի սոցիալական ծառայությունների բացակայությունը, կարիքի վրա հիմնված՝ ընտանեկան աջակցության տարբերակված տեսակների բացակայությունը, ինչպես նաև խնամքի գիշերօթիկ հաստատությունների առկայությունը՝ երեխայի ընտանիքում ապրելու սկզբունքին հակասելու առումով: Միաժամանակ, Ծրագրով, որպես երեխայի իրավունքների պաշտպանության բնագավառում վարվելիք քաղաքականության ակնկալվող արդյունք է նախանշվում նաև կյանքի դժվարին իրավիճակում հայտնված երեխաներին  խնամքի այլընտրանքային ծառայություններ մատուցող տարաբնույթ հաստատությունների առկայությունը, բնակչության սոցիալական պաշտպանության հաստատությունների բեռնաթափումը և դրանց վերապրոֆիլավորումը սոցիալ-վերականգնողական ծառայություններ տրամադրող հաստատությունների: Վերոհիշյալ իրավական ակտի ընդունմամբ հնարավոր է դառնում ոչ միայն իրականացնել «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպության բեռնաթափումը, այլև այնտեղ գտնվող երեխաների իրական կարիքների գնահատման հիման վրա, «Երեխայի և ընտանիքի աջակցության կենտրոն» ՊՈԱԿ-ի կողմից ցերեկային ժամերին տրամադրվող բազմաբնույթ սոցիալական ծառայություններին զուգահեռ, առավելագույնս ապահովել յուրաքանչյուր երեխայի՝ ընտանիքում ապրելու իրավունքի իրացումը, երեխայի համարժեք սոցիալականացումը և հասարակությունում լիարժեք ներառումը: Բացի այդ, վերոնշյալ իրավական ակտի ընդունմամբ ստեղծվում են անհրաժեշտ իրավական և կազմակերպական հիմքեր՝ Երևան քաղաքի Նուբարաշեն, Էրեբունի, Շենգավիթ վարչական շրջաններում, երեխաներ ունեցող ընտանիքներին որակապես և բովանդակային առումով նոր (արտակենտրոն) սոցիալական ծառայություններ տրամադրելու համար՝ կյանքի դժվարին իրավիճակում հայտնվելը կանխարգելելու և (կամ) կյանքի դժվարին իրավիճակից դուրս բերելու նպատակով:  

	1.2.
	Կարգավորման հարաբերությունների ներկա վիճակը և առկա խնդիրները

	
	Բնակչության սոցիալական պաշտպանության խնամքի գիշերօթիկ հաստատություններում (ինչպիսին հանդիսանում է նաև «Երևանի երեխաների խնամքի և պաշտպանության N 2 գիշերօթիկ հաստատություն»-ը) երեխաների խնամքի տրամադրման հետ կապված հիմնական հարաբերությունները կարգավորվում են «Սոցիալական աջակցության մասին» ՀՀ օրենքով և ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածով: Ընդ որում, վերը նշված իրավական ակտերի համաձայն, պետական կամ տեղական ինքնակառավարման մարմինների ենթակայության ներքո գտնվող՝ բնակչության սոցիալական պաշտպանության խնամքի գիշերօթիկ հաստատություններն ապահովում են երկարաժամկետ կամ որոշակի ժամկետով կացարան, շուրջօրյա լրիվ խնամք ընտանիքների անապահովության գնահատման համակարգում հաշվառված՝ սոցիալապես անապահով ընտանիքների երեխաների համար, իսկ պետական կամ տեղական ինքնակառավարման մարմինների ենթակայության ներքո գտնվող կամ լիազորած պետական մարմնի հետ համապատասխան պայմանագիր կնքած սոցիալական հոգածության ցերեկային կենտրոններում խնամքը տրամադրվում է կյանքի դժվարին իրավիճակում հայտնված կամ հաշմանդամություն ունեցող երեխաներին՝ այդ կենտրոններում, ցերեկային ժամերին, դրանց կանոնադրություններով կամ ներքին իրավական այլ ակտերով սահմանված ժամանակահատվածում: Հարկ է նշել նաև այն հանգամանքը, որ մատնանշված հաստատություններից բացի, «Սոցիալական աջակցության մասին» ՀՀ օրենքով ամրագրված է նաև սոցիալական սպասարկում իրականացնող այլ կազմակերպություններում և կենտրոններում երեխաներին խնամքի տրամադրման հնարավորություն: 

2015 թվականի մայիսից սեպտեմբեր ամիսների ընթացքում իրականացվել է  «Երևանի երեխաների խնամքի և պաշտպանության N 2 գիշերօթիկ հաստատություն»-ում գտնվող երեխաների, նրանց ընտանիքների կարիքների, այդ երեխաների ծագման համայնքների սոցիալական խնդիրների, սոցիալական պաշտպանության ենթակառուցվածքների վիճակի ու հնարավորությունների խորը գնահատում: Հետազոտության արդյունքներով փաստվել է, որ «Երևանի երեխաների խնամքի և պաշտպանության  N 2 գիշերօթիկ հաստատություն»-ում երեխաները տեղավորվել են հետևյալ հիմնական պատճառներից ելնելով` սոցիալ-տնտեսական անբավարար պայմաններ (29.6%), ծնողների հակասոցիալական վարքագիծ, բռնության ռիսկ  ընտանեկան անբարենպաստ հարաբերություններ (10.2%), կոմունալ-կենցաղային պայմաններ (23.1), բնակարանի բացակայություն (13.0 %), ծնողի առողջական վատ վիճակ (6.5% ): Հետազոտության համաձայն՝ տվյալ հաստատությունում խնամք ստացող  երեխաներից 46-ի խնամքը հնարավոր է կազմակերպել կենսաբանական ընտանիքում, 9-ը երեխայի խնամքը՝ խնամակալների մոտ, 2-ինը՝ խնամատար ընտանիքում և միայն երեխաներից 4-ն է, որոնք ունեն բնակչության սոցիալական պաշտպանության խնամքի գիշերօթիկ հաստատությունում խնամք ստանալու  կարիք: 
Այսինքն, հետազոտության արդյունքները թույլ են տալիս հանգել այն հետևության, որ այդ երեխաների և նրանց սոցիալական միջավայրի հետ իրականացվելիք համալիր և հասցեական աշխատանքների, բազմաբնույթ սոցիալական ծառայությունների տրամադրման միջոցով հնարավոր է ապահովել երեխայի՝ ընտանիքում ապրելու իրավունքի իրականացումը, ինչը հանդիսանում է երեխաների իրավունքների պաշտպանության բնագավառում վարվող պետական քաղաքականության հիմնական նպատակներից մեկը և ենթադրում է երեխայի համարժեք սոցիալականացման ու հասարակությունում լիարժեք ինտեգրման գործընթացի ապահովումն ընտանիքում, իսկ վերջինիս բացակայության կամ կենսաբանական ընտանիքում երեխայի խնամքն ու դաստիարակությունն իրականացնելու անհնարինության դեպքերում` ընտանեկանին առավել մոտ կենսապայմաններում կազմակերպելու պայմանների ապահովում: Ընդ որում, այդ երեխաների կենսաբանական ընտանիքների գերակշիռ մասը ոչ լրիվ կազմով են՝ սոցիալական, կրթական, զբաղվածության, տնտեսական հիմնախնդիրներով, ինչպիսի պարագայում արդիական է նաև երեխաներին կենսաբանական ընտանիք վերադարձնելու դեպքում այդ ընտանիքների չափահաս անդամների հետ համապատասխան աշխատանքների իրականացումը՝ սոցիալ-հոգեբանական, սոցիալ-մանկավարժական և սոցիալ-իրավական բնույթի ծառայությունների տրամադրումը:

	2.
	Առաջարկվող կարգավորման բնույթը

	
	Ներկայացված նախագծով նախատեսվում է Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությունը վերանվանել «Երեխայի և ընտանիքի աջակցության կենտրոն» պետական ոչ առևտրային կազմակերպության, սահմանել այդ կազմակերպության հիմնական նպատակը և գործունեության առարկան, նրա կողմից իրականացվող ձեռնարկատիրական գործունեության տեսակները և կարգավորել նշված հաստատության վերապրոֆիլավորման հետ կապված այլ հարաբերություններ: Ըստ ներկայացված նախագծի, «Երեխայի և ընտանիքի աջակցության կենտրոն» պետական ոչ առևտրային կազմակերպությունը հանդիսանալու է սոցիալական սպասարկում իրականացնող կազմակերպություն, որի հիմնական նպատակը հանդիսանալու է կազմակերպության սպասարկման տարածքում երեխաներ ունեցող ընտանիքների՝ կյանքի դժվարին իրավիճակում հայտնվելու կանխարգելելը և (կամ) կյանքի դժվարին իրավիճակից դուրս բերելը, այդ թվում՝ կազմակերպությունում ցերեկային ժամերին՝ կազմակերպության կանոնադրությամբ կամ ներքին իրավական այլ ակտերով սահմանված ժամանակահատվածում, կյանքի դժվարին իրավիճակում հայտնված 3-18 տարեկան երեխաներին խնամքի տրամադրումը, այդ երեխաների՝ ընտանիքում ապրելու և դաստիարակվելու իրավունքի իրականացմանն աջակցությունը: Վերոնշյալ կազմակերպության գործունեության առարկա է հանդիսանալու կազմակերպության սպասարկման տարածքում երեխաներ ունեցող ընտանիքների՝ կյանքի դժվարին իրավիճակում հայտնվելու կանխարգելման և (կամ) կյանքի դժվարին իրավիճակից դուրս բերելու նպատակով սոցիալ-հոգեբանական, սոցիալ-մանկավարժական և սոցիալ-իրավական բնույթի սոցիալական ծառայությունների կազմակերպումը և (կամ) տրամադրումը,  կազմակերպությունում խնամք ստացող` կյանքի դժվարին իրավիճակում հայտնված 3-18 տարեկան երեխաների սոցիալ-հոգեբանական օգնության, իրավական խորհրդատվության, ուսումնադաստիարակչական ծառայությունների, մասնագիտական կողմնորոշման, արվեստի միջոցով թերապիայի, օկուպացիոն թերապիայի (շտկիչ վարժանքներով թերապիա) տրամադրումը, աշխատանքային թերապիայի (16 տարեկանից բարձր երեխաների համար), առաջնային բժշկական օգնության և սպասարկման տրամադրման, ժամանցի, սոցիալական ներառմանն ուղղված այլ միջոցառումների կազմակերպումը: 

Ի թիվս բնակչության սոցիալական պաշտպանության խնամքի գիշերօթիկ հաստատությունների հետ ունեցած մի շարք այլ տարբերությունների, «Երեխայի և ընտանիքի աջակցության կենտրոն» պետական ոչ առևտրային կազմակերպության հիմնական առանձնահատկությունը կայանում է նրանում, որ այնտեղ երեխաներին տրամադրվող խնամքը չի կրելու շուրջօրյա բնույթ, այսինքն՝ որոշակի ժամերին տրամադրվող բազմաբնույթ սոցիալական ծառայությունները ստանալուց հետո երեխան վերադառնալու է ընտանիք, չի գիշերելու կազմակերպությունում, ինչպես նաև անհրաժեշտ սոցիալական ծառայություններ են տրամադրվելու այդ երեխաների ընտանիքների անդամներին: Ինչ վերաբերում է սոցիալական հոգածության ցերեկային կենտրոնների հետ ունեցած տարբերություններին, ապա այս առումով հատկանշական է շահառուների ավելի լայն շրջանակը, մասնավորապես՝ կազմակերպության սպասարկման տարածքում երեխաներ ունեցող այլ ընտանիքներին սոցիալ-հոգեբանական, սոցիալ-մանկավարժական և սոցիալ-իրավական բնույթի սոցիալական ծառայությունների կազմակերպումը և (կամ) տրամադրումը՝ կյանքի դժվարին իրավիճակում հայտնվելու կանխարգելման և (կամ) կյանքի դժվարին իրավիճակից դուրս բերելու նպատակով: Առաջարկվող կարգավորումը թույլ է տալիս ստեղծել բավարար իրավական և կազմակերպական հիմքեր ոչ միայն Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությունը բեռնաթափելու համար, այլև էական նախադրյալներ է առաջացնում  կազմակերպության սպասարկման տարածքում երեխաների մուտքը շուրջօրյա խնամքի հաստատություններ կանխարգելելու համար:  

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության կողմից: Նախագծի մշակման աշխատանքներին ներգրավված են եղել նաև փորձագետներ «Աշխատանքի և սոցիալական հետազոտությունների ազգային ինստիտուտ» ՊՈԱԿ-ից և «World Vision» միջազգային կազմակերպությունից:    

	4.
	Ակնկալվող արդյունքը

	 
	1) «Երեխայի և ընտանիքի աջակցության կենտրոն» պետական ոչ առևտրային կազմակերպության սպասարկման տարածքում երեխաներ ունեցող  ընտանիքների՝ կյանքի դժվարին իրավիճակում հայտնվելու կանխարգելումը և (կամ) կյանքի դժվարին իրավիճակից դուրս բերելը, կազմակերպությունում ցերեկային ժամերին՝ կյանքի դժվարին իրավիճակում հայտնված 3-18 տարեկան երեխաներին բազմաբնույթ սոցիալական ծառայությունների տրամադրումը, 

2) երեխայի՝ ընտանիքում ապրելու իրավունքի իրականացումն ապահովելը, 

3) Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպության բեռնաթափումը, 

4) այլընտրանքային ծառայությունների տրամադրման միջոցով «Երեխայի և ընտանիքի աջակցության կենտրոն» պետական ոչ առևտրային կազմակերպության սպասարկման տարածքում երեխաների մուտքը շուրջօրյա խնամքի հաստատություններ հնարավորինս կանխարգելելը,

5) Երևան քաղաքի Նուբարաշեն, Էրեբունի, Շենգավիթ վարչական շրջաններում, երեխաներ ունեցող ընտանիքներին որակապես և բովանդակային առումով նոր սոցիալական ծառայությունների տրամադրումը, 

6) Երևան քաղաքի Նուբարաշեն, Էրեբունի, Շենգավիթ վարչական շրջաններում,  երեխայի իրավունքների պաշտպանության ոլորտի սոցիալական պաշտպանության ենթակառուցվածքների զարգացումը: 


Տ Ե Ղ Ե Կ Ա Ն Ք
«Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N2 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N 890-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտության կամ բացակայության մասին
«Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N2 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N890-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն առկա չէ:
ՏԵՂԵԿԱՆՔ

«Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N2 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N890-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացման կամ նվազեցման մասին 
«Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N2 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N890-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ-ԱՄՓՈՓՈԹԵՐԹ

«Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության թիվ 2 գիշերօթիկ հաստատություն» պետական ոչ առևտրային կազմակերպությունը վերանվանելու և  Հայաստանի Հանրապետության կառավարության 2007 թվականի հուլիսի 26-ի   N 890-ն որոշման մեջ փոփոխություն կատարելու մասին» ՀՀ Կառավարության որոշման նախագծի վերաբերյալ ստացված դիտողությունների և առաջարկությունների

	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ առողջապահության նախարար
23.05.16թ
N ԱՄ/11.1/5400-16 գրություն

	1. Նախագծի 2-րդ կետի «բ» ենթակետում և Կանոնադրության 15-րդ կետում սահմանվում է, որ կազմակերպության  գործունեության առարկան է հանդիսանում նաև կազմակերպությունում խնամք ստացող` կյանքի դժվարին իրավիճակում հայտնված 3-18 տարեկան երեխաների առաջնային բժշկական օգնության և սպասարկման կազմակերպումը: Միաժամանակ կանոնադրության 16-րդ կետի 11-րդ ենթակետում կազմակերպության գործառույթների շարքում սահմանվում է համապատասխան ամբուլատոր բժշկական հաստատությունում կազմակերպությունում խնամք ստացող երեխաների առաջնային բժշկական օգնության և սպասարկման տրամադրման կազմակերպումը: Նշված դրույթների բովանդակությունից բխում է, որ կազմակերպությունը առաջնային բժշկական օգնության և սպասարկման կազմակերպումը ապահովում է և՛ համապատասխան ամբուլատոր բժշկական հաստատությունում, և՛ առաջնային բժշկական օգնություն և սպասարկում է իրականացնում կազմակերպությունում՝ հիմք ընդունելով նաև կանոնադրության 16-րդ կետի 1-ին և 4-րդ ենթակետերը, որոնցից բխում է կազմակերպության աշխատակիցների շարքում բժշկի առկայությունը: Ուստի անհրաժեշտ է նախ, հստակ սահմանել կազմակերպությունում տրամադրվող առաջնային բժշկական օգնության և սպասարկման ծավալը և բացի այդ, որպես բժշկական օգնության և սպասարկման տեսակ՝ առաջնային բժշկական օգնությունը և սպասարկումը կազմակերպության կողմից կարող է իրականացվել միայն լիցենզիայի առկայության դեպքում՝ հիմք ընդունելով Լիցենզավորման մասին ՀՀ օրենքի 43-րդ հոդվածի 2-րդ մասի աղյուսակի 3-րդ կետը: 

Միաժամանակ հայտնում եմ, որ ՀՀ կառավարության 2004 թվականի մարտի 4-ի թիվ 318-Ն որոշման Հավելված N 2-ի 12-րդ կետի 3-րդ ենթակետի համաձայն՝ բնակչության բոլոր խմբերին անվճար տրամադրվում է պետության կողմից երաշխավորված արտահիվանդանոցային բժշկական օգնություն և սպասարկում (բացառությամբ ստոմատոլոգիական ծառայությունների)՝ նախարարի կողմից սահմանված ծառայությունների ծավալների շրջանակներում: Իսկ ՀՀ կառավարության 2002 թվականի մարտի 30-ին թիվ 420-Ն որոշման Հավելված N 1-ի 6-րդ կետի համաձայն՝ Հայաստանի Հանրապետության յուրաքանչյուր քաղաքացի, ինչպես նաև Հայաստանի Հարապետությունում փախստականի և ապաստան հայցողի կարգավիճակ ունեցող յուրաքանչյուր անձ պետական պատվերի շրջանակներում պետության կողմից երաշխավորված անվճար առողջության առաջնային պահպանման ծառայություններ է ստանում միայն այն առողջության առաջնային պահպանման բժշկի մոտ, որին ինքը կընտրի կամավոր` սույն կարգի համաձայն, և, որի մոտ կգրանցվի` ըստ սույն կարգով սահմանված ընթացակարգի: Սույն  դրույթների վերլուծությունից բխում է, որ ՀՀ քաղաքացիների համար, այդ թվում՝ կյանքի դժվարին իրավիճակում հայտնված 3-18 տարեկան երեխաների առողջության առաջնային պահպանման ծառայությունները տրամադրվում են անվճար հիմունքներով, հետևաբար Նախագծի համապատասխան կետերի բովանդակությունից բխում է, որ պետությունը նշված անձանց անվճար բժշկական օգնություն և սպասարկում տրամադրելու համար միջոցներ է հատկացնում և՛ առողջության առաջնային պահպանման հաստատություններին, և՛ նշված կազմակերպությանը: 


	1. Ընդունվել է ի գիտություն: Նախագծի 2-րդ կետի 2-րդ ենթակետի համաձայն, կազմակերպության կողմից երեխաների ընդունելության, խնամքի և սոցիալական այլ ծառայությունների տրամադրման հետ կապված հարաբերությունների վրա տարածվում են Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշման N1 հավելվածով սահմանված՝ պետական կամ տեղական ինքնակառավարման մարմինների ենթակայության ներքո գտնվող կամ սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի հետ համապատասխան պայմանագիր կնքած սոցիալական հոգածության ցերեկային կենտրոնում երեխաների ընդունելության, խնամքի և սոցիալական այլ ծառայությունների տրամադրման մասին դրույթները, եթե այլ բան չի բխում դրանց կարգավորման առանձնահատկություններից: 

ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածի 96-րդ կետի համաձայն, սոցիալական հոգածության ցերեկային կենտրոնը կազմակերպում է նաև խնամք ստացող երեխաների առաջնային բժշկական օգնության և սպասարկման տրամադրումը (նույնաբովանդակ պահանջ է սահմանված նաև Սոցիալական աջակցության մասին ՀՀ օրենքի 13-րդ հոդվածի 10-րդ մասի 2-րդ կետով), իսկ նույն հավելվածի 99-րդ կետով սահմանված է, որ սոցիալական հոգածության ցերեկային կենտրոնը երեխաների առաջնային բժշկական օգնության և սպասարկման տրամադրումը կազմակերպում է կենտրոնի գտնվելու վայրի համապատասխան ամբուլատոր բժշկական հաստատությունում (նշված հանգամանքն արտացոլվել է նաև Նախագծին կից ներկայացված կանոնադրության 16-րդ կետի 11-րդ ենթակետում): Ինչ վերաբերում է լիցենզավորման վերաբերյալ նշված հարցադրմանը, ապա  «Սոցիալական աջակցության մասին» ՀՀ օրենքով սահմանված՝ խնամք տրամադրող կազմակերպությունները ոչ թե բժշկական օգնության և սպասարկում իրականացնող, այլ սոցիալական ծառայություններ տրամադրող կազմակերպություններ են, որոնց բժիշկները պարտադիր կերպով պետք է համապատասխանեն «Բնակչության բժշկական օգնության և սպասարկման մասին» ՀՀ օրենքով սահմանված պահանջներին՝ ունենալով մասնագիտական կրթություն, որակավորում, մասնագիտացում և հավաստագիր:

	ՀՀ կրթության և գիտության նախարար
14.04.2016թ N 01/07.1/3782-16 գրություն

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	Երևանի քաղաքապետ

23.05.2016թ N 01/729721 գրություն


	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	ՀՀ տարածքային կառավարման և զարգացման նախարարություն 24.05.2016թ N 01/15.1/1590-16 գրություն

	Որոշման նախագծի վերաբերյալ դիտողություններ և առաջարկություններ չկան :
	Ընդունվել է ի գիտություն:

	 ՀՀ մարդու իրավունքների պաշտպան
27.05.2016թ N 01/13.3/1044-16 գրություն
	Նախագծի վերաբերյալ դիտողություններ և առաջարկություններ չկան: 

	Ընդունվել է ի գիտություն:

	ՀՀ ոստիկանություն

23.05.2016թ N 24/1249
	Նախագծի վերաբերյալ դիտողություններ և առաջարկություններ չկան: 
 


	Ընդունվել է ի գիտություն:

	ՀՀ ֆինանսների նախարարություն
21.06.2016թ.

N 01/11-1/16762-16


	Ուսումնասիրելով Ձեր կողմից 16.05.2016թ. թիվ ԱԱ/ԳԳ-2-4/4114-16 գրությամբ ներկայացված ««Հայաստանի Հանրապետության աշխատանքի և սոցիալական հարցերի նախարարության «Երևանի երեխաների խնամքի և պաշտպանության N 2 գիշերօթիկ հաստատություն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2007 թվականի հուլիսի 26-ի N 890-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.

«Սոցիալական աջակցության մասին» ՀՀ օրենքի 13-րդ հոդվածի 4-րդ մասի 6-րդ ենթամասի համաձայն` երեխաներին, այդ թվում՝ առանց ծնողական խնամքի մնացած երեխաներին, բացի նշված օրենքով նախատեսված խնամքի հաստատություններում, սահմանված է նաև խնամքի տրամադրման հնարավորությունը սոցիալական սպասարկում իրականացնող այլ կազմակերպություններում, կենտրոններում, հիմնարկներում, խնամատար ընտանիքներում:

ՀՀ կառավարության 2005 թվականի մարտի 24-ի N 381-Ն որոշմամբ սահմանված են Հայաստանի Հանրապետությունում երեխաների խնամք և պաշտպանություն իրականացնող հաստատությունների տիպերը և նրանցում երեխաների տեղավորման չափանիշները: 

ՀՀ կառավարության 2015 թվականի սեպտեմբերի 25-ի N 1112-Ն որոշման N 1 հավելվածով սահմանված են երեխաների խնամքի տրամադրման հաստատություններում երեխաների խնամքի տրամադրման կարգը և պայմանները:

Նախագծով նախատեսվում է ՀՀ աշխատանքի և սոցիալական հարցերի նախարարության «Երևանի երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ը վերանվանել «Երեխայի և ընտանիքի աջակցության կենտրոն» ՊՈԱԿ-ի, որի հիմնական նպատակը կազմակերպության սպասարկման տարածքում երեխաներ ունեցող ընտանիքների՝ կյանքի դժվարին իրավիճակում հայտնվելու կանխարգելումը և (կամ) կյանքի դժվարին իրավիճակից դուրս բերումն է, այդ թվում՝ կազմակերպությունում ցերեկային ժամերին՝ կազմակերպության կանոնադրությամբ կամ ներքին իրավական այլ ակտերով սահմանված ժամանակահատվածում, կյանքի դժվարին իրավիճակում հայտնված 3-18 տարեկան երեխաներին խնամքի տրամադրումը, այդ երեխաների՝ ընտանիքում ապրելու և դաստիարակվելու իրավունքի իրականացմանն աջակցությունը:

Հաշվի առնելով վերոգրյալը և այն, որ Նախագծով նախատեսվում է սահմանել երեխաների խնամք իրականացնող նոր հաստատության տեսակ` երեխայի և ընտանիքի աջակցության կենտրոն, առաջարկում ենք Նախագծից բխող համապատասխան լրացումներ (փոփոխություններ) կատարել նաև ՀՀ կառավարության վերը նշված որոշումներում: 


	Ընդունվել է ի գիտություն: 
Նախագծի 2-րդ կետի 2-րդ ենթակետի համաձայն, «Երեխայի և ընտանիքի աջակցության կենտրոն» պետական ոչ առևտրային կազմակերպության, որպես սոցիալական սպասարկում իրականացնող կազմակերպության կողմից երեխաների ընդունելության, խնամքի և սոցիալական այլ ծառայությունների տրամադրման հետ կապված հարաբերությունների վրա տարածվում են Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշման N1 հավելվածով սահմանված՝ պետական կամ տեղական ինքնակառավարման մարմինների ենթակայության ներքո գտնվող կամ սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի հետ համապատասխան պայմանագիր կնքած սոցիալական հոգածության ցերեկային կենտրոնում երեխաների ընդունելության, խնամքի և սոցիալական այլ ծառայությունների տրամադրման մասին դրույթները, եթե այլ բան չի բխում դրանց կարգավորման առանձնահատկություններից: Բացի այդ, Նախագծի ընդունումից հետո, հաշվի առնելով դրանով սահմանված՝ կազմակերպության հիմնական նպատակը և գործունեության առարկան,  կազմակերպության նոր խմբագրությամբ կանոնադրությամբ ամենայն մանրամասնությամբ ամրագրվելու են կազմակերպության կողմից իրականացվող բոլոր գործառույթները: Ընդ որում, այդ առումով կարևորելով նաև շահագրգիռ այլ մարմինների և կազմակերպությունների կարծիքը, կանոնադրության նախագիծը ներկայացվել է նրանց քննարկմանը, երեխաների իրավունքների պաշտպանության ոլորտում միջազգային մի շարք կազմակերպությունների ներկայացուցիչների հետ դրա վերաբերյալ  կազմակերպվել են աշխատանքային հանդիպումներ:  Ուստի, ներկա փուլում, նպատակահարմար չենք համարում այլ իրավական ակտերում փոփոխությունների (լրացումների) կատարումը: Բացի այդ, ինչպես արդեն նշվել է Նախագծին կից ներկայացված տեղեկանք-հիմնավորումում, Նախագծի ընդունումը պայմանավորված է ՀՀ կառավարության 27.12.2012թ. N 1694-Ն որոշմամբ հաստատված՝ Հայաստանի Հանրապետությունում երեխայի իրավունքների պաշտպանության 2013-2016 թվականների ռազմավարական ծրագրով նախանշված, երեխաների իրավունքների պաշտպանության բնագավառում վարվող պետական քաղաքականության շարունակական բարեփոխումների անհրաժեշտությամբ, այդ թվում՝ երեխային տրամադրվող խնամքի ծառայությունները բարեփոխելու, երեխայի ընտանեկան միջավայրում ապրելու իրավունքն ու համայնքահեն սոցիալական ծառայությունների մատչելիությունը ապահովելու նպատակով, ինչն ամրագրված է նաև ՀՀ աշխատանքի և սոցիալական հարցերի, կրթության և գիտության, տարածքային կառավարման և արտակարգ իրավիճակների  նախարարությունների և  երեխաների իրավունքների պաշտպանության ոլորտում հեղինակավոր մի շարք կազմակերպությունների միջև   02.11.2015թ. կնքված փոխըմբռնման հուշագրով: Դրանով նախատեսվում է նաև 

երեխայի խնամքի հաստատություններից երեխաների դուրս բերման համար ազգային քաղաքականության, իրավական և կանոնակարգող շրջանակի մշակում, ընտանիքահեն խնամքի և այլընտրանքային համայնքահեն ծառայությունների ստեղծում/ընդլայնում: Այս առումով, «Երևանի երեխաների խնամքի և պաշտպանության N 2 գիշերօթիկ հաստատություն» ՊՈԱԿ-ի վերապրոֆիլավորումն իր բնույթով առաջինն է: Հաշվի առնելով  «Երեխայի և ընտանիքի աջակցության կենտրոն» ՊՈԱԿ-ի պրակտիկ գործունեության սկզբնական արդյունքները և ձեռք բերված փորձը, առաջիկայում նախատեսվում է նաև այլ կազմակերպությունների վերապրոֆիլավորում: Այդ դեպքում, արդեն, ըստ անհրաժեշտության, բարեփոխումների էությանը համահունչ և հաշվի առնելով իրավակիրառ պրակտիկան, կնախատեսվի   օրենսդրական որոշակի փոփոխությունների իրականացում:           



	ՀՀ արդարադատության նախարարություն

21.06.2016թ.

N 01/14/7711-16 գրություն


	1. Նախագծի նախաբանում անհրաժեշտ է նշել նաև ՀՀ կառավարության 2012 թվականի դեկտեմբերի 27-ի թիվ 1694-Ն որոշումը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները և նախագծի հիմնավորման դրույթները:

2. Նախագծի 4-րդ կետում «մասի» բառն անհրաժեշտ է փոխարինել «կետի» բառով՝ համաձայն «Իրավական ակտերի մասին» ՀՀ օրենքի 41-րդ հոդվածի պահանջների և «Պետական ոչ առևտրային կազմակերպությունների մասին» ՀՀ օրենքի դրույթների:

3. Նախագծի 5-րդ կետի 2-րդ ենթակետում անհրաժեշտ է վերանայել երեխաների խնամքի և պաշտպանության ապահովմանը վերաբերող ՀՀ կառավարության հանձնարարականի ժամկետը՝ նկատի ունենալով ՀՀ կառավարության որոշման ընդունման և ուժի մեջ մտնելու ժամկետները:

4. Նախագծի 7-րդ կետից անհրաժեշտ է հանել «կատարել հետևյալ փոփոխությունը՝» բառերը՝  համաձայն «Իրավական ակտերի մասին» ՀՀ օրենքի 70-րդ հոդվածի պահանջների:
5. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	1. Առաջարկությունն ընդունվել է:

2. Առաջարկությունը չի ընդունվել: <<Իրավական ակտերի մասին>> ՀՀ օրենքի 41-րդ հոդվածի 3-րդ մասով մասնավորապես սահմանված է, որ Հայաստանի Հանրապետության օրենքների հոդվածները բաժանվում են «մասեր» կոչվող միայն համարակալված պարբերությունների և որ հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:

3. Առաջարկությունն ընդունվել է: Նախագծի 5-րդ կետի 2-րդ ենթակետում «հուլիսի» բառը փոխարինվել է «օգոստոսի» բառով:

4. Առաջարկությունն ընդունվել է, Նախագծի 7-րդ կետը խմբագրվել է: 

5. Ընդունվել է ի գիտություն:

	ՀՀ ԿԱ Պետական եկամուտների կոմիտե

25.07.2016թ.

N 01/3-1/22291-16 գրություն


	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:


